Sflacjons e insolenz

Un sfuei che al vares di jessi I'incarnazion de plui pure ortodossie,
“Collegamento dei Comitati Civici” (n.3) al impieghe une buine colone e mieze
a di dut il mal pussibil dai talians. Al scomenze cui di: “Ué che duc' i talians a’
fasin pulitiche - o ch’a pratindin di fale - al & plui clar che mai che tra i talians e
la pulitiche al & di miez un “fat personal” ch’al ven a stai une vere impussibilitat
di sta insieme. Salacor parce che il talian si € cjatat a jessi, in dut il timp de s6
curte storie nazional, simpri in tun berdei di balfuériis e di crisis, la s
educazion pulitiche no je stade pussibil: ma aromai si po ancje scrupula che il
talian nol rivi mai plui adore di “educasi” pardabon.

Tal temperament dai talians ‘e je une cjarie tremende di passion, di calor,
di fazilitat a entusiasmasi e a butasi ju, e par conseguenze nol € bon di
controlasi di bessél e al € simpri pront a butasi tal fanatisim plui uarp, plui
intolerant e plui dogmatic”. Culi si fevele, naturalmentri, dai talians che vadin
dalr dai partiz. Ma il sfuei dai Comitaz Civics al ripuarte ancje la tremende
difinizion dal talian, scrite da Schopenhauer, che finis cun chestis peraulis: “Cui
ch’al a un fregul di pudor, in ciertis cjosis al & sudizion0s e in ciertis al € magari
supiarbeds: il talian nol € mai ne chel ne chel, ma secontri i momenz al € o un
poltron o un insolent”.

Al po stai che Schopenhauer al sedi lat un fregul masse in 1a (il sfuei dai
Comitaz al dis di no) parvie ch’al jere un todesc: ma - che sedi cem(t che si @l
- ‘0 varessin gust di savé se i nestris letbérs furlans si tegnaressin in bon di
jessi judicaz in chesc’ tiarmins.

Se I'amor pe nestre int no nus a svuarbaz, nus parares che al sei une vore
difizil clama poltrons i Furlans, che par dut il mont a son inomenats come
lavoradors risistenz e ustinaz ancje plui dai Todescs; i Furlans se no cjatin
lavor a cjase 16r a’ vadin a cirilu dapit dal mont, armaz di marcjel, di cjazze, di
siee, di plane, di pale e picon... E par cont de insolenze, se cualchidun dai
Furlans al a imparat chel vizi, lu a imparat tal sen dai partiz, par merit dai
partiz e dal esempli dai caporions di partit: di chéi di ué e di chéi di ir.

Se i conotaz dai Talians a’ son “poltronarie e insolenze”, noaltris sin
Furlans...

